
كۆماری كوردستان وڵاتێكی گەشاوە 
و بەرهەمی خەباتی سەدان ساڵەی 

پێشمەرگە دەبێت
هەمیشە وڵاتانی دەوروبەر دوژمنایەتی بۆ نەتەوەی كوردو بەتایبەتی بۆ سەربەخۆیی كوردستان دەردەبڕن 
و دژایەتی بەخاوەن دەوڵەت بوونی كورد دەكەن، سەدان ساڵیشە بە چەندین جۆر ئاستەنگ بۆ ژیانمان دروست 
دەكەن، رۆژێك بە بیانووی ئەمنی، جارێكی دیكە بە بەهانەی كێشە و ناكۆكی، ئەوجارەیان بەوەی كورد ناتوانێت 
سەركردایەتی وڵاتێكی تازە بكات، بەڵام دەنگی ریفراندۆم بۆ سەربەخۆیی، وەڵامێكە بۆ ئەو ستەمكارییانە و 
لە داهاتوودا بۆیان روون دەبێتەوە گەلی كورد و خەڵكی كوردستان، خاوەن هێزو توانای رادەبەرن تا وڵاتێكی 
سەربەخۆیان هەبێت و هەمووان بەیەكەوە لە ژێر چەتری ئاڵای كوردستان بەیەكەوە بژین، كوردستان وەك هەمیشە 
وڵاتێكی فرە نەتەوە و ئایین و بە جیاوازی بیركردنەوە و راو بۆچوونی ئازاد دەبێت، لەم راپۆرتەدا دڵسۆزانی 

كوردستان راوبۆچوونی خۆیان لە بارەی ریفراندۆم و سەربەخۆیی دەربڕیوە.

لارا زار ئەلقوش
»ئێستا كاتێكی گونجاوە بۆ ریفراندۆم لە هەموو شارەكانی كوردستان و بەتایبەت ناوچە كێشە لەسەرەكان كە پێویستە 
لەم بڕیارە پاشگەز نەبینەوە، راوبۆچوونی نێودەوڵەتی هەرچییەك بێت، بە پشتگیری، یان پشتگیری نەكردن، پێویستە كاری 
خۆمان بكەین و بەرەو پێشەوە هەنگاو بنێن، دوای دەرچوونی ئەنجامی ریفراندۆمیش، ئەو كاتە رێز لە بۆچوون و رای گەلی 
كورد دەگرن و ئەو كاتە ئێمەش بە مافی خۆمان دەگەین، چونكە ئەوە مافێكی هەموو نەتەوەیەكە بە مەرجێك كاریگەری 
لەسەر نەتەوەكانی دیكە نەبێت، بۆیە پێویستە لەسەرمان خۆمان لە ژێردەستەیی رزگار بكەین، كە سەدان و هەزاران بێتاوانی 
كورد قوربانی كراون و لە گەورە و بچووك و پیر و منداڵ خوێنیان بۆ كوردستان بەخشیوە، جگە لە ئاوارەیی و دەربەدەری 
و ئازار و بەندكردن و ئەنفال و كوشتن و بڕینمان، جگە لەوەش بەم دواییە ئەو نەهامەتییە داراییەی بەسەرمان سەپاوە، بۆیە 
مافی خۆمانە لەو دەرد و ناخۆشییانە خۆمان رزگار بكەین، ئەویش بە دەنگدانی بەڵێ بۆ سەربەخۆییە، كوردستان لە 
رۆژهەڵاتی ناوەڕاست، جوانترین نموونەی پێكەوەژیانی نێوان گشت نەتەوە و ئایینەكانە، بە جۆرێك كە خەڵكێكی رۆشنببیر 
و پێشكەوتوو لەو هەرێمەدا بەیەكەوە دەژین، بۆیە دەبێ ئەو دەرفەتە مێژووییە لە دەست نەدەین تا خەونی لە دێرینەمان بۆ 

سەربەخۆیی و ئازادی بەدی بكەین.« 

رەنجدەر ئەسكەندەر
»هیــوادارم هەمــوو كوردێــك بــەرەو ســندوقەكانی دەنگــدان بچــن و دەنــگ بــدەن بــۆ ســەربەخۆیی كوردســتان، چونكــە 
ئێمــەی كــورد لــە هەمــوو لایەكــەوە زوڵمــان لــێ كــراوە، خــاوەن ســەدان هــەزار شــەهیدین و خــاوەن ســەرۆكی خۆمانیــن، 
ــچ شــتێكمان  ــتان، چونكــە هی ــۆ ســەربەخۆیی كوردس ــن ب ــە ١٠ پەنجــە مــۆر بكەی ــن ب ــەم ئامادەی مــن و خانەوادەك
كەمتــر نییــە لــە وڵاتانــی تــر، بۆیــە مافــی خۆمانــە بــەو رۆژە بگەیــن كــە ســەدان ســاڵە كاری بــۆ دەكەیــن، خەباتــی 
بێوچــان، ماندووبــوون و تێشكۆشــەریمان بــۆی بــووە، دڵنیــام كورســتان دەبێتــە وڵاتێكــی پایەبــەرز كــە چەندیــن نەتــەوە 
بــە یەكــەوە لــەو ســنوورە جوانــەدا ژیانیــان بــەڕێ دەكــەن و بەسەربەســتی و ســەرفرازی دەژیــن، پێویســتیمان بــە 
دەنگــی بەڵــێ بــۆ ریفراندۆمــە، تــا بیكەینــە لۆگۆیــەك و بــە چــاوی دوژمنانیــدا بدەیــن، كــە ئێمــەش مافــی ژیــان و 
وڵاتمــان هەیــە، تــا بــەو رۆژە بگەیــن، پێویســتە هەموومــان بزانیــن دەنگــی بەڵــێ بــۆ كوردســتانە، نــەوەك بــۆ حــزب و 
كەســایەتی، بەڵكو بۆ خاك و نیشــتمانی كوردســتانە و دەبێت ناســنامەی خۆمان مســۆگەر بكەین و لە داهاتووشــدا 

ئــەو وڵاتــە ســەربەخۆ بێــت. «

هەڵبەست ساڵح شێروانی، دەڵێ :
»لەئێستادا هەنگاوەكان بۆ بەرەو دەوڵەتبوونی كوردستان خێراتر دەبن، لەگەڵ خێرابوونی هەنگاوەكان بۆ بەدەوڵەتكردنی 
دەگاتە  كار  خەریكە  و  دەوڵەت  دژایەتیكردنی  كەوتوونەتە  كوێرانەتر  سەربەخۆیین،  پرسی  دژی  ئەوانەی  كوردستان، 
دروستكردنی كەمپین، ئەوەش ئەوپەڕی خۆفرۆشی و خیانەتكردنە لە خوێن و قوربانیدانی گەلی كوردستان بۆ خەباتی 
نەپساوەیان لەمەڕ بەئامانج گەیشتی كوردستان وەك وڵاتێكی سەربەخۆ. سەیرە، خەڵكانێك پەیدابوون، زۆر بەفەخرەوە باس 
لە دژایەتیكردنی خۆیان دەكەن بۆ سەربەخۆیی كوردستان، بێ ئەوەی خەبات و خوێنی گەلی كوردیان بێتەوە پێش چاو، 
ئەوەش ئەگەر خۆفرۆشی و خیانەت نەبێت لە خاك و گەل و نیشتمان، ئەی چیترە؟! ریفراندۆم بۆ ئەوەیی ئەنفال و كیمیاباران 
دووبارە نەبێتەوە، دەبێت سەربەخۆیی كوردستان ئامانجی لەپێشینەی هەموو هێزێكی سیاسیی بێت، چونكە پرسێكە پەیوەندی 
بە ململانێی سیاسی و حزبایەتییەوە نییە و ناشبێت. سەربەخۆیی كوردستان، تاكە فاكتەری سەرەكی و بەهیزە، بۆ ئەوەی 
وەك گەلی كوردی مەزلووم لەژیردەستەیی رزگارمان ببیت و خاوەن كیانیكی كوردی بین، كە بە ئازادی بژین، چونكە 
خەباتی لەمێژینەمان بۆ ئازادی و سەربەخۆیی كوردستان بووە و ئیستاش كاروانی خەبات لەو پیناوەدا بەردەوامە، ناوەستین 

تا بۆ بەدەستهینانی سەردەكەوین.«

ئێستا كاتێكی گونجاوە بۆ ریفراندۆم لە هەموو شارەكانی كوردستان

كوردستان لە داهاتوودا وڵاتێكی پایەبەرز دەبێت

ریفراندۆم بۆ ئەوەیە ئەنفال و كیمیاباران دووبارە نەبێتەوە

ئەحمەد ساڵح ئیسماعیل
»ریفراندۆم مافێكی رەوای هەموو گەلانە، گەلی كوردیش شایستەترین گەلە كە داوای ریفراندۆم بكات، 
بۆ ئەوەی لە دوا رۆژدا ببێت بە وڵاتێكی سەربەخۆ و ئازاد. ئێمە گەلێكین ساڵەهای ساڵە لە ژێر دەستی 
حكومەتێكی زاڵم زۆردار بووین و بەردەوام ستەم لێ كراو بووین، ئە نفال كراوین، زیندەبەچاڵ كراوین، بێ جێ 

و رێ كراوین، تەنانەت برسی كراوین.
 بۆ ئەوەی ئەو ناعەدالەتی و نادادپەروەری و زوڵم لێكردنە دووبارە نەبێتەوە، دەبێ هەوڵبدەین كە بگەین بە 
مافی خۆمان، ئەویش تەنیا بەوە دەبێت كە خاوەن وڵاتێكی سەربەخۆ و ئازاد بین، خاوەن نشونما و ناسنامەی 
خۆمان بین، تا هەموو وڵاتانی جیهان بزانێت كورد چەند قوربانی داوە و وەك هەر نەتەوەیەكی دیكە مافی 

وڵات و ژیانی هەیە. 

زلێخا حوسێن عەبدوڵا:
بۆ ئەوەی ئەنفال و كیمیاباران دووبارە نەبێتەوە، ئازادی و حوكمڕانی خۆماڵی ئێستامان بەردەوامی هەبێت، 
بەڵێ بۆ ریفراندۆمی سەربەخۆیی كوردستان، بۆ ئەوەی خەباتی سەدان ساڵەی میللەتەكەمان بەهەدەر نەچێت 
و رۆحی بەرزەفڕی شەهیدانمان ئاسوودە بێت، بەڵێ بۆ ریفراندۆمی سەربەخۆیی كوردستان، كاتێك سەربەخۆ 
دەبین، هیوا و ئاواتی سەدان ساڵەمان بەدی دێت و دەبین بە یەكێك لە وڵاتانی جیهان، كە شانازی بە گەل و 
نەتەوە و ژیانی خۆمانەوە بكەین، كورد وەك هەر نەتەوەیەكی دیكە پێویستی بە وڵاتێكی گەورەیە كە ژمارەمان 
بە  ببین  دەكرێت  كە  شتێكن  هەموو  خاوەن  نەبێت،  وڵاتمان  بۆ  كەوایە  جیهانە،  وڵاتانی  هەندێ  ئەوەندەی  دە 
وڵاتێكی سەربەخۆ، شەهیدمان داوە، هێزی پێشمەرگەمان هەیە، خاك و نەتەوەی خۆمانە، خەڵكێكی زیرەك و 

كارامە، ئافرەتان و پیاوانی لێهاتوو، زانا و دانا، قوتابی و بچووك و گەورە.«  

سیامەند تاهیر سابیر
ــەو رۆژە  ــا ب ــن، ئێمــە رۆژانێــك خوێنمــان رشــتووە، ت ــات و تێكۆشــانمان بگەی ــە ئاواتــی خەب ــە ب »مافــی خۆمان
ــەران و  ــری داگیرك ــر زەب ــە ژێ ــا ل ــن، ت ــی خۆمانی ــە، شــایەنی وڵات ــێ هەی ــە دەنگــی بەڵ ــن، پێویســتیمان ب بگەی
ــە خۆشــی و شــادی  ــە یەكــەوە و ب ــە ب ــەو كات ــان و نیشــتمانی خۆمــان، ئ ــان دەرچیــن و ببینــە خــاوەن كی دوژمن
لەژێــر چەتــری ئــاڵای كوردســتان رۆژانــەی ژیانمــان دەكەینــەوە و بــاوەڕ و ئینتیماشــمان بــۆ كــورد و كوردســتانمان 
زیاتــر دەبــێ، ئــەو كاتــە دوژمــن ناتوانێــت زەفەرمــان پێببــات و لــە ســنووری وڵاتــی خۆمــان دەژیــن، لێــرەوە داوا 
لــە خەڵــك دەكــەم پشــتیوانی ئــەو پرۆســە بكــەن و تــا بــە خــەون و ئاواتــی لەمێژینەمــان بگەیــن، هەرچەنــد كــە 
كەشــێكی ناخۆشــە و تێــی كەوتوویــن، لــە هەمــوو لایــەك كێشــە و گرفــت هەیــە، بــەڵام ئــەوە مانــای ئــەوە نییــە 

كــە دژایەتیمــان بــۆ ویســتی گــەل و كــەس و كاری شــەهیدان رابگەینیــن.«

گەلێكی ستەم لێ كراوین و لەژێر دەستی چەندین حكومەتی زاڵمداین

ریفراندۆم و سەربەخۆیی بۆ ئەوەی خەباتی سەدان ساڵەی میللەتەكەمان بەهەدەر نەچێت

سەربەخۆیی واتە دەرچوون لەژێر زەبری داگیركەران و دوژمنان

ئافرەتان پشتیوانی 
سەربەخۆیی كوردستان دەكەن

 دوای پتــر لــە ســەدەیەك خەبــات و قوربانیــدان بــۆ رزگاری لە زوڵم و ســتەمی داگیــركاری و دابڕانی 
خاكــی كــوردان، پــاش هــەزاران كاولــكاری و دەیــان كوشــتنی بــە كۆمــەڵ و ســەدان هــەزار شــەهیدی 
بزاڤی رزگاریخوازی، خەڵكی باشــووری كوردســتان لە كەشــێكی ئازاد و چارەنووسســازدا دەچنە ســەر 
ســندوقەكانی دەنگدان بۆ ئەوەی ببن بە خاوەن دەوڵەت و شوناســی خۆیان لە بندەســتی و كۆیلایەتی و 
ستەمدیدەیی بۆ سەربەستی و سەرفرازی بگۆڕن، ئافرەتانی كوردستانیش بە ئایین و نەتەوەی جیاوازەوە، 
وەك مێژووی درەوشــاوەی رابردوویان، جارێكی دی شــان بە شــانی پیاوان لە گشتپرســییەكدا بەشــداری 
دەكەن، كە سەروەریی خۆیان و وڵاتیان مسۆگەر دەكات. لێرەدا چەند ئافرەتی نیشتمانپەروەری كوردستان 

راوبۆچوونی خۆیان لە بارەی ریفراندۆمی سەربەخۆیی دەخەنەڕوو.

گوڵان: كۆمەڵایەتی

قارەمانانــەی  رووبەڕووبوونــەوەی  دوای 
هێزی پێشــمەرگەی كوردســتان لەگەڵ تیرۆریســتانی 
دەرەوەی  دابڕاوەكانــی  ناوچــە  زۆربــەی  داعــش 
لــە لایــەن هێــزی پێشــمەرگەی  هەرێــم كوردســتان 
ئــەوە  كــە  پارێــزران،  و  كــران  رزگار  كوردســتانەوە 
كێشــەیەكی گــەورەی خــاك بــووە لــە نێــوان كوردســتان 
داو  دەســتی  لــە  عێراقــی  ســوپای  كــە  بەغــدا،  و 
پێشــمەرگە بەدەســتی هێنایــەوە و لــە داعشــییەكان 

كــرد.  رزگاری 
ئــەو  ســەربەخۆیی،  بــۆ  كوردســتان  ریفراندۆمــی 

پرســەیە كــە یــار و نەیارانــی كــوردی بە خۆیەوە ســەرقاڵ 
كــردووە. ئــەوە گەورەتریــن پرســی چارەنووسســازە بــۆ 
كورد، چونكە بە رێگەیەكی دیموكراســی و ئاشــتییانە، 
بڕیار لە ســەر چارەنووســی نەتەوەییمان دەدەین. بڕیاری 
ســەركردایەتی  لــە لایــەن  ریفراندۆمیــش  ئەنجامدانــی 
كــوردەوە بڕیارێكــی گرنــگ و بوێرانــە و هوشــیارانە 
بــوو، بــەڵام ئــەو دەنگــە ناڕازییانــە كــە دەڵێــن ئێســتا 
كاتــی نییــە، بــا پێمــان بڵێــن ئــەی كــەی كاتیەتــی؟ ئــەم 
پرســیارەش ســەرۆك مســعود بارزانــی ئاراســتەی ئــەو 
ــش  ــە ئاســتی نێودەوڵەتی ــردووە و ل ــەی ك دەنگــە ناڕازیی

ناكرێ هەتا هەتایە هەر لەبەر خاتری داگیركەرانی 
كوردستان ریفراندۆم دوابخەین

ئەركی سەرشانی تاك بە تاكی كوردە لە ریفراندۆمی 
سەربەخۆیی بەشداری بكەن

دەبێت هاندەری میللەتی خۆمان بین بۆ ئەوەی ئەم دەرفەتە 
مێژووییە لەدەست نەدەین

چیمەن تەقیەددین ئەندامی مەكتەبی پەیوەندییەكان:

شنۆ ئەمین مەنسوور ئەندامی سكرتاریەتی یەكێتی ئافرەتانی كوردستان:

سروە عوبدوڵا بەرپرسی ئەنجوومەنی یەكێتی ئافرەتانی كوردستان لە پارێزگای كەركوك: 

هەموو مرۆڤێك لە سەر رووی زەوی مافی خۆیەتی 
بڕیار لەسەر ئایندەی خۆی بدات، میللەتی كوردیش بە 
و  ئازادی  پێناو  لە  خەباتی  خۆی،  مێژووی  درێژایی 
دیموكراسی و سەربەرستی كردووە و قوربانییەكی زۆریشی 
و  ژێردەستی  لە  ئەوەی  بۆ  داوە  شۆڕشەكانیدا  پێناو  لە 
زوڵم و زۆری داگیركەران رزگاری ببێت. ئێستا كە بەرەو 
ریفراندۆم دەچین بۆ ئەوەی چارەنووسمان دیاری بكەین، 

ئەوا كەركوكییەكانیش وەك هەموو شارەكانی كوردستان بە 
گەرمی پێشوازی لێ دەكەن. 

رۆژی 9/25 رۆژێكی مێژوویی و نیشتمانییە و هەر 
پیرۆزە،  هەنگاوە  ئەو  بەرامبەر  كەمتەرخەمییەك  جۆرە 
مێژوو لێی خۆش نابێت. ئێمەی كورد بەگشتی و ئافرەتانی 
نیشتمانپەروەر بەتایبەتی دەبێت هاندەری میللەتی خۆمان 
لەدەست  مێژووییە  زێڕینە  دەرفەتە  ئەم  ئەوەی  بۆ  بین 

 ریفراندۆمـی سـەربەخۆیی گرنگتریـن رێگەی 
چارەنووسسـازەو لـە پرۆسـەی ئەنجامدانـی ئـەم شـێوازەی 
جوگرافیایـەك  یـان  هەرێـم،  هاووڵاتیانـی  گشتپرسـی، 
بڕیـار لەسـەر ئـەوە دەدەن كـە ئایـا ببنـە خـاوەن دەوڵەتێكـی 
سـەربەخۆ، یـان وەكـو بەشـێكی دانەبـڕاو لەگـەڵ دەوڵەتـی 

ناوەنـد بمێننـەوە.
زۆرینـەی  دەنگـی  بەدەسـتهێنانی  جـارێ  هەمـوو 
دوای  راسـتەوخۆ  ریفراندۆمێكـدا  لـە  )بەڵـێ( 
ئاشـكراكردنی دەرئەنجامـەكان نابێتـە هـۆی راگەیاندنـی 
پرۆسـەی  چونكـە  بەدەوڵەتبـوون،  و  سـەربەخۆیی 

ئــەو مافــە رەوایــەی كــوردی  بــە وردی باســی  زۆر 
ــگ و  ــدۆم هەنگاوێكــی زۆر گرن ــە ریفران ــردووە. بۆی ك
چارەنووسســازە و دەبێتــە قۆناغێكــی نــوێ لــە مێــژووی 
گەلــی كــورد كــە دوای خەباتێكــی دوورودرێــژ و ســەدان 
هــەزار قوربانــی، بتوانێــت بــە شــێوەیەكی ئاشــتییانە لــە 
مافــی رەوای خــۆی و ســەربەخۆیی نزیــك ببێتــەوە. 
بــەڵام هــەر چــی لــە كاتــی ریفرانــدۆم نزیكتــر دەبینــەوە، 
ــە  ــان ب ــەوە، ی ــاو دەكەن ــر دەنگــۆ ب ــی كــورد زیات نەیاران
ــە  ــەن و ب ــێ دروســت دەك هەڕەشــە هیســتری و دڵەڕاوك
هەمــوو شــێوازێك دەیانەوێــت خەڵكــی كوردســتان لــەم 

ــەش بكــەن.  پرســە چارەنووسســازە بێب
لەســەر ئاســتی ناوخــۆی هەرێمــی كوردســتان هەمــوو 
لێدوانــەكان كــە دژ بــە پرۆســەی ریفرانــدۆم دەچڕدرێــت، 
لەیــەك دەچــن و هاوئــاوازن، چونكــە هەموویــان دەڵێــن 
لەگــەڵ ســەربەخۆیی كوردســتانداین، بــەڵام بیانوویــان 
ئەوەیــە كــە ئاینــدەی هەرێــم نادیــارە و ئێســتا كاتــی 
ــە  ــە هــەر ل ــا هەتای ــدۆم نییــە. ئەگــەر وابێــت هەت ریفران

بــەر راگرتنــی خاتــری داگیركەرانــی كوردســتان دەبێــت 
ــن.  ــەو پرســە چارەنووسســازەمان جێبەجــی نەكەی ئ

ریفرانــدۆم  پــرۆژەی  كاتــی  لــە  رەخنــە  ئەوانــەی 
و  حزبێكــە  پــرۆژەی  ئەمــە  دەڵێــن  یــان  دەگــرن، 
ئیــدارەكان نەبوونەتــەوە بەیــەك و گرفتــی ئابــووری 
هەیــە، بــێ ئەنــدازە رەخنەكانیــان دواكەوتووانەیــە، بۆیــە 
دەبێــت بپرســین ئەگــەر پرۆژەیــەك لــە بەرژەوەندیــی 
نەتەوەیــی خەڵكــی كوردســتان بێــت، ئایــا نابــێ حــزب 
پشــتیوانی بێــت؟ بۆچــی بڤەیــە ئەحزابــی ســەرەكی و 
كەســایەتی سیاســی و خــاوەن پێگــەی نێودەوڵەتــی لــە 
پشــتی بــن؟ بۆیــە بــە ورد بوونــەوە لــە وەهــا بۆچــون و 
لێدوانێــك دەبێــت بــە وریاییــەوە لــە ماهیــەت و بنەمــاو 
باگراونــدی لێــدوان و بۆچوونــەكان بگەیــن و بابەتیانــە 
وەلام بدرێنــەوە نەهێلدرێــت و دەرفــەت نەدرێــت تاكــە 
كوردێكیــش بــە زانیــن و یاخــود نەزانــی و نەشــارەزایی 
بكەوێـــتە ئــەو بــەرەی كــە هەمــوان تەنهــا لــە نەیارانــی 

ــەن . ــی دەك ــوردی چاوەڕێ ك

نەدەین. ریفراندۆم باشترین رێگای دیموكراسییە بۆ مافی 
وڵاتانی  گشت  وەك  كوردستانیش  خۆنووسین،  چارەی 
سەربەخۆ،  وڵاتێكی  خاوەن  ببێتە  خۆیەتی  مافی  جیهان 
ستەمكاری  و  داوە  زۆری  قوربانی  كوردستان  چونكە 
زۆری بەرامبەر كراوە، لەگەڵ ئەوەشدا وڵاتێكە كە تێیدا 
مافی هەموو تاكێكی هاونیشتمان )بەكورد و عەرەب و 
كلدوئاشوری و سەرجەم ئایین و ئایینزا و نەتەوەكانی بە 
پرسی  بەتایبەتی  پارێزراوە،  جیاوازی  بەبێ  و  یەكسانی 
ئافرەت كە پێشكەوتنێكی باشی بەخۆیەوە بینیوە و ئافرەتان 
دامودەزگاكانی  بەڕێوەبردنی  لە  هەبووە  كارایان  رۆڵێكی 
هەبووە  بەرچاویان  بەشدارییەكی  و  كوردستان  حكومەتی 
ئافرەتان  ئێستاش  كوردستان،  هەرێمی  پێشكەوتنی  لە 
بڕیاریان داوە كە لە رۆژی 9/25 شان بەشانی تەواوی 

كە  پێشمەرگەكانمان  برا  بەتایبەتی  كوردستان  خەڵكی 
ئەم سەربەستی و ئازادییە لە سایەی ئەوان هاتووەتەدی، 
ئەوانەی  كورد  وەك  نابێت  بكەین.  ریفراندۆم  بەشداری 
گیانی خۆیان كردە قەڵغانێك بۆ پاراستنی كوردستان و 
لە پیلانی نەیار و هێرشی تیرۆریستانی دڕندەی داعش 
سەروەرییە  ئەو  بۆ  خۆیان  خوێنی  و  كردین  رزگاریان 
مافە  ئەو  نەیارانی  با  بكەین.  فەرامۆش  بەخشی، 
كوردستان  سەربەخۆیی  بە  كە  بزانن  باش  رەوایەمان 
ریفراندۆمەش  ئەم  دەبێت،  و سەقامگیر  ئارام  ناوچەكە 
دوایین دەرفەتە بۆ میللەتی كورد بۆ كۆتایی هێنانبە 
ستەمی داگیركەران. بۆیە پێویستە بە دەنگێ )بەڵێ( 
مسۆگەر  خۆمان  بۆ  پڕسەروەریی  و  نوێ  ژیانێكی 

بكەین.

دیالـۆگ و لێكتێگەیشـتنی دوای ریفرانـدۆم قوناخێكـی 
نوێنەرانـی  دەكات  پێویسـت  وا  و  گرنگـە  یەكجـار 
خەڵـك و سیاسـەتوانان  زۆر ژیرانـە هەنـگاوە یاسـایی و 
سـەرەتای  لـە  هەڵبگـرن،  هـەروەك  نێودەوڵەتییەكانیـان 
دیباجەی نەتەوە یەكگرتووەكانیش هاتووە هیچ رێگرییەك 
نییـە لـە پراكتیزەكردنـی ئـەو مافـە و هیـچ گرفتێكـی 
یاسـایی و نێودەوڵەتیـش دروسـت نابێـت. واتـە پرەنسـیپی 
مافـی چارەنـووس لەلایـەن نەتـەوە یەكگرتووەكانـەوە دانی 
لـەوە تێبگەیـن كـە پرۆسـەی  نـراوە.  بۆیـە گرنگـە  پێـدا 

نێودەوڵەتـی  رەهەندێكـی  كوردسـتانیش  ریفراندۆمـی 
ناوچەیـی و هەرێمییـەكان  هەیـەو سـەرەڕای رێگرییـە 
دەتوانرێت دەزگاكانی نێونەتەوەیی یاسـایی و رێكخراوە 
دوای  قوناغـی  بـۆ  بـن  هاوكارمـان  نێودەوڵەتییـەكان 
ریفرانـدۆم و ئەركـی سەرشـانی تـاك بـە تاكی كوردیشـە 
ریفراندۆمـی  لـە  واتـە  چارەنووسسـازەدا  بڕیـارە  لـە 
2٠١٧/9/25 كـە ریفراندۆمـی سـەربەخۆییە بەشـداری 
بكـەن و بـە بەڵـێ دەنـگ بـۆ رزگاری یەكجارەكیمـان 

بدەیـن.


